
5 НАЈДОБРИ ДОСТАПНИ ТЕХНИКИ ЗА УПРАВУВАЊЕ СО ЈАЛОВИНА И ЈАЛОВИ КАРПИ ОД РУДАРСКИ АКТИВНОСТИ 
5.1 Вовед 
За да се разбере ова Поглавје и неговата содржина, читателот се повикува да се наврати на Предговорот на овој документ, а особено на петтиот дел од Предговорот: „Како да се разбере и да се користи овој документ“. Техниките и нивоата на перформанси претставени во ова Поглавје се оценети преку повторувачки процес кој се состои од следното:
· идентификација на главните прашања во овој сектор поврзани со животната средина и со ризиците/безбедноста  
· испитување на најрелевантните техники за адресирање на тие клучни прашања  
· идентификација на најдобрите еколошки перформанси, врз основа на податоците достапни од ЕУ и од други земји во светот  
· испитување на условите во кои се постигнати овие перформанси; како на пример трошоци, влијанија врз други медиуми во животната средина, главни водечки сили кои се вклучени во спроведувањето на овие техники  
· избор на генерално Најдобрите достапни техники за овој сектор  
Експертското мислење на Европското Биро за ИСКЗ и Техничката работна група (TWG) одигра клучна улога во секој од овие чекори и во начинот на кој се претставени информациите во овој документ. 
Врз основа на оваа оценка, во ова Поглавје се претставени техники кои генерално се сметаат за соодветни за секторот и во многу случаи се одраз на сегашните перформанси на некои од рудниците во овој сектор. Перформансите што се претставени треба да се сфатат како нивоа кои претставуваат еколошки и безбедносни перформанси кои може да се очекуваат како резултат на примената на опишаните техники во овој сектор, имајќи ја предвид рамнотежата на трошоците и предностите кои се подразбираат при дефинирањето на НДТ.  Во некои случаи технички може да е можно да се постигнат и подобри нивоа на емисии или на потрошувачка, но поради трошоците или влијанието врз другите медиуми во животната средина, тие не се сметаат за НДТ во секторот во целост.  Сепак, таквите нивоа може да се сметаат за оправдани во специфични случаи, кога има посебни движечки сили. 
Нивоата на емисии и потрошувачка кои се поврзани со употребата на НДТ мора да се гледаат заедно со наведените референтни услови (на пр. периоди на упросечување). 
Секогаш кога имавме можност, дававме и податоци за трошоците и опис на техниките кои се претставени во претходното поглавје.  Тие даваат груба индикација за висината на вклучените трошоци.  Сепак, самите трошоци за примена на некоја техника многу зависат од специфичната ситуација (од даноците, надоместоците и техничките карактеристики на самиот рудник).  Во овој документ, не е можно да се оценат целосно сите фактори кои се специфични за секоја инсталација.  Кога немавме податоци за трошоците, извлечени се заклучоци за економската изводливост на техниките, преку опсервирање на постоечките инсталации. 
Намерата е општите НДТ во ова Поглавје да бидат само референтни практики со кои ќе се мерат сегашните перформанси на постоечките инсталации или врз основа на кои ќе се оценува предлогот за нова инсталација.  На овој начин, тие ќе помогнат при оценувањето на соодветните услови за инсталацијата кои ќе „се засноваат на НДТ“.  Се предвидува новите инсталации да можат да се проектираат за да имаат дури и подобри перформанси од општите перформанси при НДТ кои се претставени во овој документ.  Исто така се смета дека постоечките инсталации можат да се стремат да ги постигнат општите нивоа при НДТ или дури и подобри, во зависност од техничката и економска применливост на техниките во секој од случаите. 

Во секој случај има потреба од решенија кои се подготвени за секоја инсталација одделно и се специфични во однос на дизајнот, изградбата, работата, затворањето и грижата по затворањето, како и постојана контрола и мониторинг на јаловината и на јаловите карпи. Ова е потребно поради многу различни техники за минерализација, рударски постапки и обработка на минерали, и различните геолошки, геотехнички, хидрогеолошки и морфолошки услови кои се јавуваат во секој одделен случај и во секоја одделна инсталација. 
Иако овој документ не содржи законски задолжителни стандарди, намерата е да ја информира индустријата, државите-членки и јавноста за тоа кои перформанси, емисии и потрошувачка може да се постигнат кога се користат наведените техники. 
Во однос на управувањето со јаловината и со јаловите карпи, одлуките за НДТ се засноваат на следното: 
· еколошките перформанси  
· ризикот  
· економската изводливост. 
Особено ризикот е фактор кој многу зависи и се разликува од инсталација до инсталацијата. 
5.2 Општо 
НДТ е да: 
· се применуваат општите начела кои се дадени во Дел 4.1 
· се применува пристап за управување со животниот циклус како што е опишано во Дел 4.2. 
Управувањето со животниот циклус ги опфаќа сите фази од животот на инсталацијата/рудникот, а меѓу другото и:  
· фаза на проектирање (Дел 4.2.1): 
· утврдување на состојбата на животната средина пред почеток со работа (Дел 4.2.1.1) 
· карактеризација на јаловината и на јаловите карпи (Дел 4.2.1.2) 
· студии и планови за јаловиштето (Дел 4.2.1.3), кои ги опфаќаат следните аспекти: 
· документација за избор на локацијата  
· оцена на влијанието врз животната средина
·   оцена на ризикот  
· план за вонредни ситуации 
· план за одлагање на јаловината 
· план за воден биланс и правување, и
· план за престанок со работа и затворање  
· проектирање на јаловиштето и на придружните објекти (Дел 4.2.1.4) 
· контрола и мониторинг (Дел 4.2.1.5) 
· фаза на изведба (Дел 4.2.1): 
· оперативна фаза (Дел 4.2.3), со следните елементи: 
· прирачници за работа, надзор и одржување (OSM) (Дел 4.2.3.1) 
· ревизија/контрола (Дел 4.2.3.2) 
· фаза на затворање и грижа по затворањето (Дел 4.2.4), со следните елементи: 
· долгорочни цели на затворањето (Дел 4.2.4.1) 
· специфични проблеми со затворањето (Дел 4.2.4.2) на - јаловиштата  
       јаловишните езера, како и: 
· езера покриени со вода  
· исушени езера 
· објекти за управување со водата.

Покрај ова, НДТ е и да:
· се намали потрошувачката на реагенси (Дел 4.3.2) 
· да се спречи ерозија од вода (Дел 4.3.3) 
· да се спречи напрашување (Дел 4.3.4) 
· да се спроведе воден биланс (Дел 4.3.7) и да се користат резултатите за да се изработи План за управување со водите (Дел 4.2.1.3) 
· да се управува со слободната вода (Дел 4.3.9) 
· да се врши мониторинг на подземните води околу сите области каде се чува јаловината и јаловите карпи 4.3.12). 
Управување со кисел исцедок од карпите (ARD) 
Карактеризацијата на јаловината и на јаловите карпи (Дел 4.2.1.2 во комбинација со Анекс 4) содржи утврдување на потенцијалот на јаловината и/или на јаловите карпи за формирање киселини.  Доколку постои таков потенцијал за формирање киселини, НДТ е прво да се спречи создавањето на кисел исцедок од карпите (Дел 4.3.1.2), и доколку тоа не може да се спречи, понатаму да се контролира влијанието на овој исцедок (Дел 4.3.1.3) или да се применат можности за третирање (Дел 4.3.1.4). Честопати се користи комбинација на двете (Дел 4.3.1.6).
Сите можности за спречување, контрола и третирање можат да се применат и на постоечки и на нови инсталации.  Сепак, најдобрите резултати при затворање можат да се добијат кога се изработуваат планови за затворање на инсталацијата веднаш по отворањето (во фазата на проектирање) (филозофија од лулка до гроб). 
Применливоста на можностите главно зависи од условите кои постојат во рудникот.  Врз тоа влијаат и следните фактори: 
· водниот биланс  
· достапност на можни покривни материјали  
· ниво на подземните води 
кои можат да се различни во секоја инсталација. Во Дел 4.3.1.5 дадена е алатка за одлучување за тоа која е најдобрата опција за затворање. 
Управување со исцедокот (Дел 4.3.10)
По можност локацијата на јаловиштето треба да се одбере за да нема потреба од облога. Сепак, доколку ова не е можно и квалитетот на исцедокот е штетен и/или протокот на исцедокот е голем, тогаш треба да се спречи појавата на исцедок, тој да се намали (Дел 4.3.10.1) или пак да се контролира (Дел 4.3.10.2) (наведени се по редослед на пожелност). Честопати се применува и комбинација на овие мерки.
Емисии во води
НДТ е : 
· Повторно да се користи техничката вода (види Дел 4.3.11.1) 
· Да се меша техничката вода со други ефлуенти кои содржат растворени метали (види Дел 4.3.11.3) 
· Да се постават таложници за да се задржат ситните честички од ерозијата (види Дел 4.3.11.4.1) 
· Да се отстранат суспендираните цврсти честички и растворените метали пред испуштање на ефлуентите во реципиентите (Дел 4.3.11.4) 
· да се неутрализираат алкалните ефлуенти со сулфурна киселина или јаглерод диоксид (Дел 4.3.11.6) 
· да се отстрани арсенот од ефлуентите од рударството со додавање на железни соли (Дел 4.3.11.7). 
Конкретните делови во Поглавје 3 за емисии и потрошувачка содржат примери за нивоата што можат да се постигнат.  Не може да се направи корелација помеѓу применетите техники и достапните податоци за емисии. Поради тоа, во овој документ не беше можно да се извлечат заклучоци за НДТ со придружните нивоа на емисии. 

Следните техники се сметаат за НДТ за третирање на кисели ефлуенти (Дел 4.3.11.5):
· активно третирање: 
додавање на варовник (калциум карбонат), хидрирана вар или гасена вар или додавање на натриум хидроксид за кисел исцедок од карпи со висока содржина на манган  
· пасивно третирање: 
       вештачки блата  
отворени канали со вар/бескислородни одводи и бунари за пренасочување. 
Системите за пасивен третман се дологорочно решение откако рудникот ќе престане со работа, но само доколку се користи како дополнителен чекор во комбинација со други (превентивни) мерки.
Емисии на бучава (Дел 4.3.5)
НДТ е да: 
· да се користат системи кои постојано работат (преносни траки, цевководи и сл.)  
· да се затворат моторите за преносните траки на места каде бучавата му пречи на локалното население  
· доколку е можно, прво да се создаде надворешната стрмнина на јаловиштето, а потоа да се пренесат рампите и работните површини од внатрешната страна на јаловиштето.   
Дизајнот на браната/хидројаловиштето
Покрај мерките кои се опишани во Дел 4.1 и во Дел 4.2, за време на проектирањето  (Дел 4.2.1) на хидројаловиштето, НДТ е да:
· да се користи параметар за поплава еднаш во 100 години со цел да се утврди вонредниот капацитет за испуштање на браната со ниска опасност  
· да се користи параметар за поплава еднаш во 5000 - 1000 години со цел да се утврди вонредниот капацитет за испуштање на браната со висока опасност  
Изградба на браната/хидројаловиштето
Покрај мерките кои се опишани во Дел 4.1 и во Дел 4.2, за време на изградбата  (Дел 4.2.2) на хидројаловиштето, НДТ е да:
· да се отстранат од земјата под потпорната брана сета вегетација и хуминозни почви (Дел 4.4.3) 
· да се избере материјал за изградба на браната кој одговара на намената, и кој нема да ослаби со текот на работните и климатските услови (Дел 4.4.4). 
Подигање на браната
Покрај мерките кои се опишани во Дел 4.1 и во Дел 4.2, за време на изградбата  и работата (Дел 4.2.2 и 4.2.3) на хидројаловиштето, НДТ е да:
· да се оцени ризикот од превисок порен притисок пред и за време на секое повишување. Оценувањето треба да го направи независен експерт. 
· употреба на брани од конвенционален тип (Дел 4.4.6.1), во следните услови, кога: јаловината не одговара за изградба на брана  
       потребна е акумулација за чување на вода  
       јаловиштето е на далечна и непристапна локација  
потребно е задржување на водата од јаловината за подолг временски период поради разградување на некој токсичен елемент (на пр. цијанид)  
природниот доток во акумулацијата е висок или пак има големи варијации и потребно е да се складира вода за тој да може да се контролира  
· употреба на метод на изградба со испуштање на јаловината од горниот дел (Дел 4.4.6.2), во следните услови, кога: 
       има многу низок сеизмички ризик  

јаловината се користи за изградба на браната: најмалку 40%-60% од материјалот од целата јаловина е со големина на честички помеѓу 0,075 и 4 mm (не важи за згусната јаловина) 
· употреба на метод на изградба со испуштање на јаловината во долниот дел (Дел 4.4.6.2), во следните услови, кога: 
достапни се доволни количества на материјал за изградба на браната (на пр. јаловина или јалови карпи) 
· употреба на метод на изградба со испуштање на јаловината во централниот дел (Дел 4.4.6.2), во следните услови, кога: 
има низок сеизмички ризик. 
Употреба на браната 
Покрај мерките кои се опишани во Дел 4.1 и во Дел 4.2, за време на фазата на оператива  (Дел 4.2.3) на хидројаловиштето, НДТ е да:
· се врши мониторинг на стабилноста како што е дополнително наведено подолу  
· да се обезбеди пренасочување на материјалот што се испушта во езерото, подалеку од езерото доколку има проблеми  
· да се обезбеди алтернативен објект за испуштање, доколку е можно во друга акумулација  
· да се обезбеди втор објект за декантирање (на пример за вонредно претекување, Дел 4.4.9) и/или резервни баржи за пумпите за вонредни состојби, доколку нивото на слободната вода во базенот го достигне претходно утврдениот минимум (Дел 4.4.8) 
· се мерат движењата на земјата со длабоки инклинометри и да се утврди порниот притисок  
· да се обезбеди соодветна дренажа (Дел 4.4.10) 
· да се чува евиденцијата од проектот и изградбата како и на сите дополнувања/измени во проектот/изградбата  
· да се одржува Прирачник за безбедност на браната како што е опишан во Дел 4.2.3.1 во комбинација со независни ревизии како што се споменати во Дел 4.2.3.2 
· соодветно да се едуцираат и обучат вработените. 
Отстранување на слободната вода од хидројаловиштето (Дел 4.4.7.1)
НДТ е да: 
· се користат испусти во природното земјиште за езера кои се во долината на рудникот и надвор од долината  
· да се користи кула за декантирање: 
· во ладна клима со позитивен воден биланс за заградени езера  
· да се користи бунар за декантирање: 
· во топла клима со негативен воден биланс за заградени езера  
· доколку се одржува високо оперативно надвисување. 
Отстранување на водата од јаловината (Дел 4.4.16)
Изборот на методот (хидро, згусната или сува јаловина) главно зависи од три фактори. Имено: 
· трошокот 
· еколошките перформанси  
· ризикот од хаварија. 
За управување со јаловината, НДТ е: 
· управување со сува јаловина (Дел 4.4.16.1) 
· управување со згусната јаловина (Дел 4.4.16.2) 
· управување со хидројаловина (Дел 4.4.16.1) 

Постојат многу други фактори кои влијаат врз изборот на соодветни техники за конкретен рудник. Некои од тие фактори се:
· минералниот состав на рудата  
· вредноста на рудата  
· дистрибуција на честичките  со различна големина
· достапноста на техничка вода  
· климатските услови 
· просторот на располагање за јаловиштето. 
Користење на јаловиштето 
Покрај мерките кои се опишани во Дел 4.1 и во Дел 4.2, за време на употребата (Дел 4.2.3) на јаловиштето, НДТ е да:
· се пренасочи природното надворешно исцедување и истекување (Дел 4.4.1) 
· се управува со јаловината или со јаловите карпи во копови (Дел 4.4.1). Во таков случај нема да биде проблем стабилноста на јаловиштето/хидројаловиштето 
· да се примени безбедносен фактор од најмалку 1.3 на сите јаловишта и хидројаловишта во текот на работата (Дел 4.4.13.1) 
· да се врши прогресивно реставрирање/засадување вегетација (Дел 4.3.6). 
Да се врши мониторинг на стабилноста 
НДТ е да: 
· мониторинг на јаловината во езерото/хидројаловиштето(Дел 4.4.14.2): ниво на водата  
· квалитет и квантитет на исцедокот низ браната (види исто Дел 4.4.12) позицијата на фреатската површина 
· порни притисоци  
· поместување на круната на браната и на јаловината  
· сеизмичноста, за да се обезбеди стабилност на браната и на потпорните слоеви (исто Дел 4.4.14.4) 
· динамичен порен притисок и механика на ликвефакција на почвата  
· постапки за нанесување на јаловината  
· монитор во јаловиштето (Дел 4.4.14.2): геометрија на етаж/наклон  
· порен притисок при дренирање од точка пониска од врвот  
· исто така да се врши: 
· во случај на хидројаловиште/брана: 
· визуелни проверки (Дел 4.4.14.3) годишни прегледи (Дел 4.4.14.3) 
· независни контроли (Дел 4.2.3.2 и Дел 4.4.14.3) 
· безбедносни оцени на постојните брани (SEED) (Дел 4.4.14.3) во случај на јаловиште: 
· визуелни проверки (Дел 4.4.14.3) геотехнички прегледи (Дел 4.4.14.3) 
· независни геотехнички контроли (Дел 4.4.14.3) 
Ублажување на хавариите 
НДТ е да: 
· да се врши планирање за вонредни состојби (Дел 4.6.1) 
· да се оценуваат и следат инцидентите (Дел 4.6.2) 
· редовно да се проверуваат цевководите (Дел 4.6.3). 

Намалување на влијанието 
НДТ е да: 
· доколку е можно да се спречи и/или намали создавањето на јаловина/јалови карпи (Дел 4.1) 
· повторно полнење на јаловината (Дел 4.5.1), во услови кога: повторното полнење е потребно како дел од методот на рударење (Дел 4.5.1.1) 
· дополнителните трошоци за повторно полнење се надоместуваат со поголемото искористување на рудата во отворениот коп, доколку јаловината лесно се суши (односно, има испарување, дренажа, филтрирање) и со тоа може да се избегне или намали влијанието на јаловиштето (Дел 4.5.1.2, 4.5.1.3, 4.5.1.4, 4.4.1) 
· да се користат искористени отворени копови во близина за полнење со јаловина (Дел 4.5.1.5) 
· да се полнат големи подземни ископи во стари рудници (Дел 4.5.1.6). Ископите кои се полнат со кашеста јаловина ќе треба да се дренираат (Дел 4.5.1.9). Можеби исто така ќе бидат потребни и поврзувачи со цел да се зголеми стабилноста (Дел 4.5.1.8) 
· враќање на јаловината во форма на паста (Дел 4.5.1.10), доколку се исполнети условите за нанесување на јаловината и доколку: 
· има потреба за компетентно враќање на јаловината  
· јаловината е многу ситна, така што малку материјал има за хидраулично полнење. Во таков случај, големото количество на ситни материјали доколку се испушти во езерото, многу бавно ќе се суши 
· пожелно е да се спречи водата да навлезе во рудникот или пак каде е скапо тоа да се спречи, да се испумпува водата која се дренира од јаловината (односно на големи далечини)  
· враќање на јаловите карпи, во следните услови (Дел 4.5.2), кога: 
· може да се пополнат во подземен рудник  
· во близина има еден или повеќе искористени отворени копови (ова понекогаш се нарекува и „преносно рударење“) 
· работата во отворен коп се врши на начин што е можно да се вратат јаловите карпи без да се пречи на ископувањето на рудата
· да се истражат можните употреби на јаловината и на јаловите карпи (Дел 4.5.3). 
Затворање и грижа по затворањето 
Покрај мерките кои се опишани во Дел 4.1 и Дел 4.2, за време на затворањето и  по затворањето (Дел 4.2.4) на  јаловиштето, НДТ е  да:
· се изработат планови за затворање и за времето по затворањето во текот на планирањето на работата, и тие да содржат пресметки за трошоците, а потоа со тек на време истите да се ажурираат (Дел 4.2.4). Сепак, потребна е рехабилитација во текот на целиот животен циклус на рудникот, а детално и прецизно ќе треба да се реализираат кога ќе се затвора јаловиштето
· да се примени безбедносен фактор од најмалку 1,3 за брани и за јаловишта по затворањето (Дел 4.2.4 и 4.4.13.1), иако постои поделено мислење во однос на покривањето со вода (види Поглавје 7). 
За фазата на затворање и грижа по затворањето на хидројаловиштата, НДТ е да се изградат брани така што тие да останат стабилни на подолг рок доколку се избере покривање со вода при затворањето на јаловиштето (Дел 4.2.4.2).

5.3 Лужење злато со употреба на цијанид 
Покрај општите мерки дадени во Дел  5.2, за сите инсталации кои применуваат лужење на злато со употреба на цијанид, НДТ е да се направи следното:
· да се намали употребата на цијанид преку примена на: 
· оперативни стратегии за да се намали додавањето на цијанид (Дел 4.3.2.2) автоматска контрола на цијанидот (дел 4.3.2.2.1) 
· доколку е применливо да се третира со пероксид (Дел 4.3.2.2.2) 
· да се уништи преостанатиот слободен цијанид пред испуштање во езерото (Дел 4.3.11.8). Табела 4.13 содржи примери од присуството на цијанид кое е забележано во некои од европските рудници 
· примена на следните мерки на безбедност (Дел 4.4.15): 
· проектирање на системот за уништување на цијанидот со капацитет два пати поголем од реалните потреби, инсталирање на дополнителен систем за додавање на вар  
· поставување на резервни генератори за струја.  
5.4 Алуминиум 
Покрај општите мерки дадени во Дел  5.2, за сите рафинерии на алуминиум, НДТ е да се направи следното:
· при работа: 
· да се избегне испуштање на ефлуенти во површинските води. Ова се постигнува преку повторно користење на водата од процесите во рафинеријата (Дел 4.3.11.1 или, во суви клими преку испарување 
· во фазата на грижа по затворањето (Дел 4.2.1): 
· да се третира површинската вода која истекува од јаловиштето пред таа да се испушти, се додека не се постигнат хемиски услови кои содржат прифатливи концентрации за испуштање во површинските води  
· одржување на пристапните патишта, дренажните системи и вегетациската покривка (вклучувајќи и повторно засадување вегетација, доколку е потребно)  
· продолжување со земање примероци за проверка на квалитетот на подземните води. 
5.5 Поташа
Покрај општите мерки дадени во Дел  5.2, за сите рудници на поташа, НДТ е да се направи следното:
· доколку природната почва е пропустлива, земјата под јаловиштето да се стави непропустлива облога (Дел 4.3.10.3) 
· да се намалат емисиите на прашина од преносот со преносната лента (Дел 4.3.4.3.1) 
· затворете/обложете го дното на јаловиштето надвор од непропустливата јадрена зона и собирајте ја водата што се исцедува (Дел 4.3.11.4.1) 
· повторно полнете ги големите копови со сува и/или кашеста јаловина (Дел 4.5.1.6). 
5.6 Јаглен 
Покрај општите мерки дадени во Дел  5.2, за сите рудници на јаглен, НДТ е да се направи следното:
· да се спречи исцедување (Дел 4.3.10.4) 
· да се дренира водата од ситната јаловина <0,5 mm од флотацијата (Дел 4.4.16.3). 

5.7 Управување со животната средина 
Голем број техники за управување со животната средина се утврдени како НДТ.  Опсегот (односно нивото на детали) и природата на Системот за управување со животната средина (EMS) (стандардизиран или нестандардизиран) генерално ќе зависи од природата, обемот и сложеноста на рудникот, како и на различните влијанија врз животната средина кои тој може да ги предизвика. 
НДТ е да се спроведе и да се запазува Системот за управување со животната средина (EMS) кој ќе ги содржи, во зависност од поединечните карактеристики, следните активности (види Поглавје 4):
· дефинирање на политиката за заштита на животната средина за конкретната инсталација од страна на врвниот менаџмент (посветеноста на врвното раководство се смета за предуслов за успешна примена на другите карактеристики на Системот за управување со животната средина)  
· планирање и воспоставување на потребните процедури  
· спроведување на процедурите, при што треба особено внимание да се обрне на структурата и одговорноста  
· обуки, информираност и комуникација за одговорностите 
· документација за вклучување на вработените  
· ефикасна програма за одржување на контрола на процесите  
· подготвеност и реагирање при вонредни состојби  
· внимавање на исполнувањето на барањата во законодавството за животната средина  
· проверка на перформансите и преземање корективни активности, со особено внимание на  
· мониторинг и мерење (види исто Референтен документ за мониторинг на емисии)  
· одржување евиденција за корективните и превентивните активности  
· независна (каде е возможно) внатрешна контрола со цел да се утврди дали Системот за управување со животната средина ги исполнува планираните барања и соодветно се спроведува и одржува  
· преглед од врвниот менаџмент. 
Три дополнителни карактеристики кои ги дополнуваат претходните чекори се сметаат за мерки за поддршка.  Сепак доколку ги нема тоа не се смета за НДТ. Тие три дополнителни чекори се:
· системот за управување и постапката за контрола да биде проверена и потврдена од акредитирано тело за сертификација или надворешен контролор за Системот за управување со животната средина  
· подготовка и објавување (и доколку е можно надворешно потврдување) на редовна изјава за животната средина со која се опишуваат сите значајни влијанија на инсталацијата врз животната средина, со што ќе се овозможи годишно споредување со целите и таргетите за животната средина како и со вредностите на другите инсталации во секторот  
· спроведување и придржување на меѓународно прифатен доброволен систем како Систем за управување и ревизија на животната средина и EN ISO 14001:1996. Овој доброволен чекор ќе даде кредибилитет на Системот за управување со животната средина. Особено Системот за управување и ревизија на животната средина, кој ги опфаќа сите претходно споменати карактеристики, дава поголем кредибилитет.  Сепак и нестандардизираните системи можат начелно да бидат подеднакво ефективни под услов соодветно да се проектираат и спроведат 
Конкретно за управување со јаловината и јаловите карпи, НДТ е да се примени интегриран систем за управување со ризикот/безбедноста и со животната средина. Поради тоа управувањето со животната средина мора да се развива и спроведува заедно со управувањето/оценувањето на ризикот како што е опишано во Дел 4.2.1 и да се управува со работата, надзорот и одржувањето како што е опишано во Дел 4.2.3.1.

